
                                                                      2019
       insan tələfatına, insanların səhhətinə və ya ətraf mühitə ziyan vurulmasına, əhəmiyyətli maddi itkilərə və insanların həyat fəaliyyəti şəraitinin pozulmasına səbəb ola biləcək və ya səbəb olmuş hərbi əməliyyatlar, qəza, təbii və ya digər fəlakət nəticəsində müəyyən ərazidə yaranmış vəziyyətlər “Fövqəladə vəziyyətlər” adlanır. Bu cür hallar baş verdiyi zaman  insanların mühafizəsi və olara dəymiş ziyanın  aradan  əsas məsələdir. Bunun üçün  əvvəlcədən bu cür halların baş verməsinə qarşı xüsusi tədbirlər planı hazırlanır. Bu tədbirlər dəymiş zərərin aradan qaldırılması və ya minimum dərəcədə az zərər dəyməsi üçün nəzərdə tutulur. Belə hallarda insanlar “fərdi müdafi vasitələrindən (FMV)” istifadə edirlər.    
    Fərdi mühafizə vasitələri nədir? Fərdi mühafizə vasitələri (FMV)-işçilərin,tələbələrin,kontraktor və ya ziyarətçilərin bədənini təhlükələrdən qorumaq məqsədilə istifadə olunan geyimlərdir. Fərdi mühafizə vasitələri, onları istifadə edən şəxsi, ətraf mühitin hər hansı zərərli,təhlükəli amilindən qorumaq üçün istifadə olunur. Lakin, FMV mühafizə zamanı son ümid vasitəsi kimi qəbul edilməlidir. FMV, hər hansı mühəndis qurğusu qəza zamanında istifadədən çıxmış qurğunu tam əvəz edə bilməz. eyni zamanda, fərdi sürətdə istifadə olunduğuna görə, onlar ümumi mühafizə sistemləri üçün əvəzedici vasitə kimi qəbuledilməməlidir. Mühafizə prinsipinə görə fərdi mühafizə vasitələri filtrasiya edici və izolə edici növlərə ayırd edilir.
            Fitrasiya prinsipi insanın həyat fəaliyyətini təmin etmək üçün lazim olan havanı onda olan zərərli qarışıqların həmin vasitələrdən keçərkən təmizlənməsinə əsaslanır. İzolə edici mühafizə vasitələri insan orqanizmini ətraf mühitdən tamamilə təcrid edir, müəyyən materialların köməyi ilə havanın və zərərli qarışıqların keçməsinə imkan vermir.
        Fərdi mühafizə vasitələri bunlardan ibarətdir: 
a)tənəffüs orqanlarının mühafizə vasitələri;
b)dəri səthinin mühafizə vasitələri;
c) tibbi mühafizə vasitələri;
           Tənəffüs orqanlarının mühafizə vasitələri: FMV-nin bu qrupuna əsasən əleyhqazlar və respiratorlar aiddir. 
        Əleyhqaz zəhərləyici maddələrdən, qazlardan, tüstüdən və s.-dən qorunmaq üçün filtrli maskadır. Əleyhiqaz tənəffüs üzvlərinin qoruyur, həmçinin görmə orqanını və üzü qoruyan əleyhiqazlar da mövcuddur. Əleyhiqazlar müdafiə xüsusiyyətlərinin tipinə görə bölünürlər:
Filtrasiya edici – zəhərləyici maddələrin konkret növündən və əhatə edən havanın zəhərli tərkib hissələrindən filtrasiyasıya edir; adətən filtrasiya edici elementin əvəz edilməsi mümkün olur.
İzolə edici – tənəffüs orqanları ətraf mühitin oksigeni ilə deyil, oksigenlə zənginləşdirici sistemin və bərpaedici patronun generasiya etdiyi hava ilə tənəffüs edirlər.
Şlanqlı – müxtəlif qapalı mühitlərdə işləyən zaman hava qarışığı müəyyən məsafədən (10-40 m) verilir. 
                                                          
                                      əleyhqaz
           Əleyhqaz 3 vəziyyətdə daşınır: «səyyar», «hazır» və «döyüş».
         Əleyhqazı «səyyar» vəziyyətdə daşımaq üçün lazımdır: Əleyhqaz çantasını sağ çiyinə elə taxırlar ki, o sol tərəfdə dayansın və klapanı özündən əks tərəfə yönəlsin. Çiyinə taxılan kəməri elə nizamlamaq lazımdır ki, çantanın yuxarı kənarı bel kəməri səviyyəsində olsun. Çantanın klapanını açıb əleyhiqazı çıxarmaq, istifadəyə yaralılığını yoxlamaq, üz hissənin düzgün bərkidildiyini, gözlüklərin şüşələrinin şəffaflığını və nəfəs vermə klapanlarını yoxlamaq, çirkli şüşələri təmizləmək, tərləməyən plyonkalar şəffalığını itiribsə – dəyişmək lazımdır. Sonra çantaya yerləşdirmək, klapanı bağlamaq lazımdır. Çantanı bir qədər geriyə yerləşdirmək lazımdır ki, yeriş zamanı qollara mane olmasın .
        Əleyhiqazı hazır vəziyyətə gətirən zaman çantanın klapanı açılır, əleyhiqaz bel bağı vasitəsilə bədənə bərkidilir, baş örtüyü, çənə altı bağları boşaldılır, yaxud xüsusi geyim vasitəsinin baş hissəsi açılır. Adətən çiyin kəməri əşya kisəsinin bağlarının altına, OP-1M plaşının tutacaqlarının üstünə yerləşdirilir.Əleyhiqazı bel kəmərində daşımaq üçün, kəmər çıxardılır çantanın arxa divarında olan asılqana taxılır və bədənə elə bərkidilir ki, yerişə mane olmasın.
      «Kimya həyəcanı» siqnalı və ya «Qazlar» əmri verilərkən əleyhiqaz «döyüş» vəziyyətinə gətirilir.
Əleyhiqazı «döyüş» vəziyyətinə gətirmək üçün lazımdır: nəfəsi saxlayıb, gözlər örtülür, lazım gələrsə silah kənara qoyulur; əleyhiqaz çıxarılır, şlem-maska 2 əllə hər tərəfdən aşağı tərəfindən elə tutulur ki, baş barmaq bayır, qalan barmaqlar iç tərəfində yerləşsin. Şlem-maskanın aşağı hissəsini çənənin altına yerləşdirdikdən sonra əllərin kəskin hərəkəti ilə yuxarı arxaya dartaraq başa geyindirtlir və çalışmaq lazımdır ki, bu zaman qırışlar əmələ gəlməsin, gözlük hissəsi isə düz gözlərə qarşı gəlsin. Əgər şlem-maskanı başa geyinən zaman əyriliklər və ya qatlar əmələ gələrsə onlar aradan qaldırılır, tərin nəfəs verilərək gözlər açılır və tənəffüs hərəkətləri bərpa edilir.
        PMK və PMK-2 tipli əleyhiqazların maska hissəsi «döyüş» vəziyyətinə gətirilərkən, hər ələ yan bağlar götürülür, onlar kənarlara dartılır, çənə üz hissənin aşağı çuxuruna qoyulur, üz hissə əllər vasitəsilə yuxarı və arxaya çəkməklə başa taxılır. Maskanın əyriliyi düzəldilir, üz hissənin kənarları və bağlar yoxlanır. Əmin olmaq lazımdır ki, üz hissə yerinə elə otursun ki, həm sakit, həm də başın kəskin hərəkətləri və yuxarı-aşağı və kənarlara hərəkəti zamanı üzdən ayrılmasın.
         Əleyhiqazı uzanmış vəziyyətdə geyinərkən lazımdır: nəfəsi saxlamaq, gözləri qapamaq, silahı kənara qoymaq; baş örtüyü çıxardılır, əleyhiqaz çantadan çıxarılıb başa geyindirilir, nəfəs verilir, gözlər açılır, tənəffüs bərpa olunur.
         Yaralanmış şəxsə əleyhiqaz geyindirilərkən onun vəziyyətini və şəraiti nəzərə alaraq ya uzandırılır, ya da otuzdurulur, əleyhiqaz çantadan çıxarılaraq, həmin şəxsin başına geyindirilir.
            Əleyhqazların bir çox növləri vardır. Onlardan bəziləri:
             Mülkü əleyhiqaz QP-7- əleyhiqazı yaşlı əhalinin, mülki müdafiə qüvvələrinin hərbiləşdirilməmiş dəstələrinin şəxsi heyətinin tənəffüs üzvlərini, sifətini və gözlərini ətraf mühitdəki müxtəlif zəhərli qatışıqlardan-zəhərli maddələrdən, radioaktiv tozdan, bakterial aerozollardan mühafizə etmək üçündür.
            Filtrasiya edici UZS (universal müdafiə vasitəsi) BK- Filtrasiya edici əleyhiqaz UZS BK, fövqəladə hallarda, qəza hallarında, təbii və texnogen xarakterli FH nəticələrinin aradan qaldırılmasında xilasedicilərin, FHN dəstələrinin üzvlərinin, Mülki müdafiə qeyri-ştat qəza-xilasetmə dəstələrinin, həmçinin əhalinin və istehsalatda çalışanların tənəffüs üzvlərini, sifətini və gözlərini mühafizə edən fərdi mühafizə vasitələri kompleksinə aiddir
            Uşaqlar üçün əleyhiqaz PDF - Hal-hazırda uşaqlar üçün əleyhiqazlardan ən mükəmməl modellər PDF-2D (məktəbəqədər uşaqlar üçün) və PDF-2Ş-dir (məktəb yaşlı uşaqlar üçün).
Əleyhiqaz 1,5 yaşdan yuxarı uşaqlar üçün nəzərdə tutulub, uşaqların tənəffüs üzvlərini, sifətini və gözlərini zəhərləyici maddələrdən, bioloji aerozollardan və radioaktiv tozlardan qoruyur
              Sənaye əleyhiqazı PFM-Kiçik ölçülü filtrasiya edici sənaye əleyhiqazı PFM-1 tənəffüs üzvlərini, üzü, gözləri havada qaz, toz və aerozol (toz, tüstü, duman) halında olan zəhərli qatışıqlardan mühafizə üçün nəzərdə tutulmuşdur.
              İzolə edici əleyhiqazlar:
İzolə edici əleyhiqazlar İP-4M, İP-4MK, İP-4MP;
İzolə edici əleyhiqaz İP-6
İzoləedici əleyhiqazlar filtrasiyaedizi əleyhiqazlar etibarlı mühafizəni təmin etmədikdə istifadə edilir, məsələn, ətraf mühitdə oksigen çatmamazlığı zamanı.
           Respirator - nəfəs orqanlarını zərərli maddələrdən və müxtəlif növ tozlardan mühafizə edən maska.
         Respiratorlar əleyhqaza nisbətən daha yüngül, istifadə üçün daha sadə, rahat mühafizə vasitələridir. Lakin respiratorlar nəfəs orqanlarını havada zərərli maddələr yolverilən yüksək konesntrasiyasadan 10-15 dəfəyədək artıq olmayan hallarda mühafizə edir. Yolverilən yüksək konsentrasiya müəssisənin iş zonasının havasındakı elə elə maddələrin miqdarına deyilir ki, belə miqdar insanın bütün iş stajı dövründə, gündə 8 saat iş rejimində müasir metodlarla aşkar edilməsi mümkün olan heç bir xəstəlik törədə bilməyir. Xlordan, ammonyakdan, sionid turşusundan və başqa güclü zəhərli TKM-dən mühafizə məqsədilə respiratorlardan istifadə etmək qadağandır.
Respiratorlar quruluşuna görə əsas 2 növə ayrılırş birinci növ respiratorlarda süzücü maska eyni zamanda süzücü element rolunu oynayır. ŞB-1 “Lepestok-200”, “Lepestok-40”, U-2K, RP-K məhz belə respiratorlardandır. Ikinci respiratorlarda isə süzücü növ elementlər xüsusi patronlarda yerləşdirilir. Bu növə “Astra”, F-62Ş, RPQ-67, RU-67 markalı respiratorlar aiddir.
           Dərinin fərdi mühafizə vasitələri (DFMV)
          Dərinin fərli mühafizə vasitələri də digərləri kimi filtrasiya edici və izolə edici tiplərə ayırd edilir, müvafiq olaraq onlar filtrasiya edici və izolə edici materialdan hazırlanır. İstifadə məqsədindən və istifadə etmə sayınlan asılı olaraq daimi və dövrü olaraq istifadə edilən, bir dəfəlik və dəfələrlə istifadə olunan mühafizə vasitələrinə ayırd edilir.
Xüsusi mühafizə vasitəsinə yüngül mühafizə kostyumu L-1 və yüksək hermetik qabiliyyətinə malik izolə edici kostyumlar aiddir.
      Dərinin fərdi mühafizə vasitələri:
Fildtrasiya edici tipli (ümum qoşun kompleks mühafizə kostyumları—OKZK, OKZK-M, OKZK-D (desantsılar üçün), həm də mühafizə kostyumu-KZS
İzolə edici tipli:
• Mühafizə edici plyonka kostyum
• Ümum qoşun mühafizə kostyumu (izolə edici dəri mühafizə vasitələrinə ümum qoşun mühafizə komplekti-OZK və mühafizə edici plyonka kostyum- KZP aiddir)
• Yüngül kostykm L-1
• Qəza mühafizə kostyumu
• Ç-20 komplekti
• LQ tipli pnevmo kostyum
• Komplekt KZM-1
• 6 saylı mühafizə komplekti
• Termokostyumlar
• Gözlərin mühafizə vasitələri
• Nüvə əleyhi skafand 
İzolə edici tipli mühafizə kostyumları.
Dərini mühafizə edən xüsusi filtrasiya edici tipə aiddir:
• taun əleyhi kombinzon,
• orta tezlikli dalğalardan mühafizə edici kostyum,
• sıx toxunmuş parçadan hazırlanmış və radioaktiv tozdan mühafizə edici kombinzon.
           
                           L-1 kostyum

           Əhalinin fövqəladə hallarda mühafizəsi üçün aşağıdakı tədbirlər daha vacib əhəmiyyətə malikdir: əhalini fərdi mühafizə vasitələri ilə təmin edilməsi; etibarlı xəbərdarlıq sisteminin yaradılması; mühafizə üsullarının əhaliyə ümumi və icbari surətdə öyrədilməsi; ərzaq və suyun radioaktiv, kimyəvi və bakterial vasitələrdən mühafizəsinin təmin edilməsi; rejimli tədbirlərin,sanitariya-gigiyena tədbirlərinin və radiasiya əleyhinə tədbirlərin həyata keçirilməsi; kambinasiya üsulu ilə köçürmə tədbirlərinin planlaşdırılması və vaxtında yerinə yetirilməsi,köçürülən əhalini qəbul etmək və yerləşdirmək üçün şəhərdənkənar zonanın hazırlanması. Fövqəladə hadisələr zamanı əhalinin mühafizəsinin əsas üsulları müdafiə qurğularında daldalanmaq, fərdi mühafizə vasitələrindən istifadə etmək,iri və təhlükəli sahələrdən təhlükəsiz zonaya köçürülməkdən ibarətdir.








image3.jpg

image1.jpeg

image2.jpg

